
                                                                                                                                                                                                                                                                                                                                                                            

 ᓄᓇᕗᒻᒥ ᒐᕙᒪᒃᑯᑦ ᐋᔩᖃᑎᒌᒃᑏᑦ ᒥᒃᓵᓄᑦ ᑐᓴᖅᑎᑦᑎᓂᖅ #2 

 

ᐃᖅᖃᓇᐃᔭᖅᑎᓄᑦ ᐋᔩᖃᑎᒌᒃᑎᓯ ᑲᑎᖃᑎᖃᓚᐅᖅᑐᑦ ᐋᔩᖃᑎᒌᒃᑎᐅᔪᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ 

ᑎᓴᒪᐃᖅᑕᕐᓗᑎᒃ - ᐅᑭᐅᓖᑦ 2024-ᒥᑦ, ᐊᒻᒪᓗ ᑕᖅᖀᓐᓇᕐᔪᐊᕐᒥᑦ, ᐊᕗᓐᓂᕕᖕᒥᑦ ᐊᒻᒪᓗ ᓇᑦᑎᐊᑦᒥᑦ 

ᑕᒡᕙᓂ ᐅᑭᐅᖑᔪᒥᑦ.  

ᖁᕕᐊᓱᒃᑐᒍᑦ ᑐᓴᖅᑎᑦᑎᔪᖕᓇᕋᑉᑕ ᐱᕙᓪᓕᐊᓂᖃᕐᒪᑕ ᑎᑭᐅᑎᓂᐊᕐᓗᑎᒃ ᓄᑖᒥᒃ ᐃᖅᖃᓇᐃᔭᖅᑎᓄᑦ 

ᐊᖏᖃᑎᒌᒍᑎᒧᑦ  ᐅᖓᑖᓅᖅᑐᓄᑦ 4,000 ᐃᓚᒋᔭᐅᔪᓄᑦ ᐃᖅᖃᓇᐃᔭᖅᑎᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ.  

ᐃᓚᒋᔭᐅᔪᑦ ᐊᑎᓕᐅᓚᐅᖅᑐᑦ ᖃᑉᓯᐊᕐᔪᖕᓂᑦ ᐅᖃᐅᓯᕐᒥᑦ ᐱᔾᔪᑎᖃᓗᐊᖏᓐᓂᖅᓴᐅᔪᓂᒃ ᐊᒻᒪᓗ 

ᐅᖃᓪᓗᕆᒃᓴᐅᑎᖃᓕᖅᑐᑦ ᐊᔪᕐᓇᕐᓂᖅᓴᐅᔪᓂᒃ ᑲᒪᒋᔭᐅᓂᖏᓐᓄᑦ, ᓲᕐᓗ ᐃᖅᖃᓇᐃᔭᕐᕕᖕᒥᑦ, 

ᐃᓗᐃᓵᕆᖃᑦᑕᕐᓂᕐᓂᑦ, ᐅᓐᓂᕐᓘᑎᖃᕐᓂᐊᕐᓗᓂ ᐊᑐᖅᑕᐅᔪᒃᓴᓄᑦ, ᐃᑲᕐᕋᐃᑦ ᐃᖅᖃᓇᐃᔭᖅᑕᐅᔪᓄᑦ, 

ᐊᒻᒪᓗ ᐃᑲᕐᕋᕆᔭᐅᔪᑦ ᐅᑉᓗᕐᒥᑦ ᐅᖓᑖᓅᖅᑐᑦ ᐃᑲᕐᕋᓕᐊᓄᑦ ᐱᔾᔪᑎᖃᖅᑐᑦ.  

ᐅᖃᓪᓗᕆᒃᓴᐅᑎᓂᐅᔪᑦ ᐋᔩᖃᑎᒌᒃᑐᓂᑦ ᐱᑦᑕᐅᔫᔪᖅ ᐊᒻᒪᓗ ᑲᑐᔾᔨᖃᑎᒌᓯ ᓂᕆᐅᒃᑐᑦ 

ᐱᓕᕆᖃᑎᒌᑦᑎᐊᕐᓂᖏᑦ ᐃᓚᒋᔭᐅᔪᑦ ᑲᔪᓯᓂᐊᕐᒪᑦ ᐋᖅᕿᒃᓯᓇᓱᒃᑎᓪᓗᑕ ᐊᑯᓂᐅᔪᒥᒃ ᐃᓗᐃᓗᑕᐅᔪᓂᒃ 

ᐃᖅᖃᓇᐃᔭᕐᕕᖕᒥᑦ, ᐃᓚᐅᑉᓗᑎᒃ ᑳᓐᑐᕌᒃᑎᑕᐅᓂᖏᑦ ᐊᕕᒃᓯᒪᔪᒥᑦ ᐱᓕᕆᐊᒃᓴᐃᑦ ᐊᒻᒪᓗ ᐅᖓᑎᓗᐊᖓᓄᑦ 

ᐊᑐᖅᑕᐅᓂᖏᑦ ᐃᖅᖃᓇᐃᔭᖅᑎᑕᐅᓚᐅᐱᓪᓚᒃᑐᑦ ᐊᒻᒪᓗ ᐱᔾᔪᔾᔨᔨᓂᙶᖅᑐᑦ ᐃᖅᖃᓇᐃᔭᖅᑏᑦ.  

ᐃᖅᖃᓇᐃᔭᖃᑎᒋᔭᓯ ᑕᐅᑐᒐᖃᕐᒥᔪᑦ ᐊᖏᔪᒥᒃ ᐱᐅᓯᒋᐊᖅᓯᓂᕐᓄᑦ ᐱᔭᕆᐊᖃᖅᑐᓂᒃ ᐃᓄᒃᑎᑐᑦ ᐅᖃᐅᓯᕐᒧᑦ 

ᐊᑐᐊᒐᖅ ᐱᓕᕆᐊᖃᕈᖕᓇᕐᓂᐊᕐᓗᓂ ᑐᕌᒐᐅᓗᐊᖅᑐᒧᑦ - ᐊᑐᖅᑕᐅᓂᖅᓴᐅᓕᖅᑎᓪᓗᒍ ᐃᓄᒃᑎᑐᑦ 

ᐅᖃᐅᓯᖅ ᐃᖅᖃᓇᐃᔭᕐᓗᓂ ᐅᖃᐅᓯᕆᔭᐅᑎᓕᕐᓂᐊᕐᓗᒍ ᓄᓇᕗᒻᒥᑦ ᐊᒻᒪᓗ ᐱᔨᑦᑎᕋᐅᑏᑦ 

ᑐᓂᔭᐅᖃᑦᑕᕐᓗᑎᒃ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓗᓂ.  

ᓄᓇᕗᒻᒥ ᒐᕙᒪᒃᑯᑦ ᐋᔩᖃᑎᒌᒃᑏᑦ ᑲᑎᒪᑎᓪᓗᒋᑦ ᒪᓐᓃᑦ, 2024-ᒥᑦ, ᑲᑎᒪᔭᖅᑐᖅᓯᒪᔪᑦ ᖃᐅᔨᓚᐅᕐᒥᔪᑦ 

ᐊᓯᖏᓐᓂᑦ ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᑦ ᓲᕐᓗ ᐱᐅᓯᒋᐊᕐᓗᒍ ᓄᖅᖃᖓᓂᖅ ᒪᖃᐃᓐᓂᐊᕐᓗᓂ ᐊᒻᒪᓗ 

ᐱᖅᖁᓯᕆᔭᐅᔪᒃᑯᑦ ᓱᓕᕆᓂᕐᓂᑦ ᐱᔾᔪᑎᖃᖅᑐᑦ, ᐊᒻᒪᓗ ᐃᖅᖃᓇᐃᔭᖅᑎᓄᑦ ᐊᖏᖃᑎᒌᒍᑎ ᐊᔾᔨᖃᖅᑎᓪᓗᒍ 

ᐱᖅᖁᓯᑐᖃᖏᓐᓄᑦ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᓄᑦ, ᖃᐅᔨᒪᔭᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ-

ᑎᑐᑦ.  

ᑕᒡᕗᖓ ᑎᑭᑎᓪᓗᒍ, ᐃᓚᒋᔭᐅᔪᑦ ᐋᖅᕿᒃᓯᓯᒪᔪᑦ ᓯᕗᓂᒃᓴᒥᑦ ᐋᔩᖃᑎᒌᖕᓂᕐᒧᑦ ᐅᑉᓗᕆᔭᐅᓂᐊᖅᑐᓂᒃ 

ᓄᕐᕋᐃᑦᒧᑦ ᒪᓐᓃᑦ, ᓴᒡᒐᕉᑦ, ᐊᑯᓪᓕᕈᕐᕕᒃ ᐊᒻᒪᓗ ᐊᒥᕋᐃᔭᕐᕕᖕᒧᑦ.  

ᐃᖅᖃᓇᐃᔭᖅᑎᑦᑎᔨᒧᑦ ᐅᑉᓗᒥᒨᓕᖅᑐᐃᖃᑦᑕᕐᓂᐊᖅᑐᒍᑦ ᐱᐊᓂᒃᑳᖓᑕ ᐋᔩᖃᑎᒌᖕᓃᑦ. 

ᖃᐅᔨᒋᐊᖃᑦᑕᕐᓂᐊᖅᐳᑎᑦ ᓯᕗᓂᕐᒥᑦ ᐱᕙᓪᓕᐊᓂᕐᓄᑦ! 

ᐋᔩᖃᑎᒌᒃᑎᓯ                               

ᓴᐃᓴᓐ ᕋᑦᓴᓐ, ᓄᓇᕗᒻᒥᑦ ᐃᖅᖃᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᓐᓄᑦ (NEU) ᐊᖏᔪᖅᖄᖅ 

ᐊᒫᓐᑕ ᐋᕐᓯᓈᑦ 



ᑐᕆᔅᑎᓐ ᕼᐊᐅᓪ 

ᔫᓂᔅ ᕿᐸᓐᓂᖅ-ᐸᓂᒐᔭᒃ 

ᐋᓕᒃᔅ ᒪᑲᓇᑦᓯ 

ᐸᐅᓕ ᐳᑭᕐᓇᒃ 

ᒥᐅᕆᐋᓐ ᐅᖃᔪᐃᑦᑐᖅ 

ᑖᓂᐅ ᑭᓐᓯᐊᓚ, ᓄᓇᕗᒻᒥᑦ ᐃᖅᖃᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᓐᓄᑦ ᐃᓱᒪᑕᖅ 

ᓴᐃᑦ ᐊᐸᓕ, PSAC-ᑯᓐᓂᑦ ᖃᐅᔨᓴᐃᔨ  

ᒋᐅᓪ ᓕᐊᒻ, PSAC-ᑯᓐᓂᑦ ᐋᔩᖃᑎᒌᒃᑎ        

                                                                                                                                                           

                                                                                                                                ᓇᑦᑎᐊᑦ 20, 2025  


